
«Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարան հատկացնելու կարգը և պայմանները սահմանելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ

	1. Արդարադատության նախարարություն
	17.09.2022թ.

	
	N /27.4/40548-2022

	Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարան հատկացնելու կարգը և պայմանները սահմանելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի հավելվածի 5-րդ կետի համաձայն՝ զինծառայողին ծառայողական բնակարանի հատկացումն իրականացվում է Հայաստանի Հանրապետության պաշտպանության նախարարության և զինծառայողի միջև Հայաստանի Հանրապետության կառավարության 2011 թվականի դեկտեմբերի 22-ի N 1851-Ն որոշմամբ սահմանված անշարժ գույքի անհատույց օգտագործման պայմանագրի կնքման միջոցով, որում պետք է ներառվեն «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասում սահմանված պայմանները, ներառյալ՝ ծառայողական բնակարանը զինծառայողի կողմից վարձակալության հանձնելու իրավունքը: Հարկ ենք համարում նշել, որ վերոնշյալ որոշման հավելվածով սահմանված անշարժ գույքի անհատույց օգտագործման պայմանագրի օրինակելի ձևում նախատեսված չէ անշարժ գույքը վարձակալության իրավունքով հանձնելու մասին դրույթ, ինչպես նաև «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասում սահմանված պայմանները ավելացնելու հնարավորություն: Ավելին, պայմանագրի օրինակելի ձևի լրացուցիչ նշումներ և տեղեկություններ բաժնում կարող են լրացվել միայն գրանցման վկայականի «Լրացուցիչ նշումներ և տեղեկություններ» բաժնում գրառված տեղեկությունները:
Նախագծի հավելվածի 5-րդ և 6-րդ կետերի պահաջների կատարումն ապահովելու համար՝ առաջարկում ենք Նախագծով նախատեսել կարգավորումներ՝ ՀՀ քաղաքացիական օրենսգրքի դրույթների համաձայն կազմված անշարժ գույքի անհատույց օգտագործման պայմանագրի և վարձակալության պայմանագրի վերաբերյալ:
	Ընդունվել է
5-րդ կետը խմբագրվել է:

	2. Նախագծի հավելվածի 6-րդ կետով սահմանվում է, որ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասում նախատեսված որևէ պայմանի ծագման դեպքում, ծագման օրվանից 10 աշխատանքային օրվա ընթացքում զինծառայողին տեղեկացվում է անհատույց օգտագործման պայմանագրի միակողմանի լուծման մասին և առաջարկվում է 15 աշխատանքային օրվա ընթացքում, ազատել ծառայողական բնակարանը: Այս առումով հարկ ենք համարում նշել, որ ՀՀ քաղաքացիական օրենսգրքի 686-րդ և 687-րդ հոդվածների վերլուծությունից  բխում է, որ անշարժ գույքի վարձակալության կամ անհատույց օգտագործման պայմանագրերի լուծման դեպքում ողջամիտ ժամկետ է դիտարկվում 1 ամիսը: Ուստի, կարծում ենք, որ սահմանված 15-օրյա ժամկետը ողջամիտ չէ բնակարանը ազատելու համար և այդ կապակցությամբ, ՀՀ օրենսդիր մարմնի կողմից որդեգրած քաղաքականության սկզբունքների համաձայն, առաջարկում ենք քննարկել անշարժ գույքը ազատելու համար առնվազն 30-օրյա ժամկետ նախատեսելու հարցը, ինչպես նախատեսվում է ծառայողական բնակարանը զինծառայողի կողմից վարձակալությամբ տրամադրված լինելու դեպքում:
	Ընդունվել է


	3. Նախագծի հավելվածի 6-րդ կետով սահմանվում է, որ զինծառայողի կողմից կնքվող ծառայողական բնակարանը վարձակալությամբ տրամադրելու պայմանագրում վարձակալության պայմանագրի լուծման հիմքերի շարքում պարտադիր ենթակա է նախատեսման նաև 30-օրյա ժամկետում վարձակալության պայմանագրի վաղաժամկետ լուծման պայմանը՝ Հայաստանի Հանրապետության պաշտպանության նախարարության և զինծառայողի միջև կնքված անշարժ գույքի անհատույց օգտագործման պայմանագրի միակողմանի լուծման օրվանից: Կարծում ենք, որ վարձակալության պայմանագրի վաղաժամկետ լուծման դրույթները անհրաժեշտ է ներառել նաև ՀՀ պաշտպանության նախարարության և զինծառայողի միջև կնքվող անշարժ գույքի անհատույց օգտագործման պայմանագրում:
	Ընդունվել է


	4. Ղեկավարվելով Նորմատիվ իրավական ակտերի մասին օրենքի 14-րդ հոդվածի դրույթներով՝ առաջարկում ենք Նախագծի հավելվածի 2-րդ կետում Սույն մասով բառերը փոխարինել Սույն կետով բառերով:
	Ընդունվել է


	5. Նախագծի հավելվածի 3-րդ կետով սահմանված ընդունման օրվանից հետո բառերը առաջարկում ենք փոխարինել ուժի մեջ մտնելուց հետո բառերով՝ հիմք ընդունելով Նորմատիվ իրավական ակտերի մասին օրենքի 23-րդ հոդվածի պահանջները: Ինչպես նաև Նախագծի հավելվածի 3-րդ կետով նախատեսվում է, որ Զինծառայողին Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակելու մասին հրամանի քաղվածքը, հրամանի արձակման օրվանից 3-օրյա ժամկետում ուղարկվում է Հայաստանի Հանրապետության պաշտպանության նախարարություն: Առաջարկում ենք վերոնշյալ կետը համապատասխանեցնել Նորմատիվ իրավական ակտերի մասին օրենքի 23-րդ հովածի 7-րդ կետի պահանջներին՝ որով սահմանվում է, որ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: Վերոնշյալի կապակցությամբ առաջարկում ենք փոփոխություններ կատարել նաև Նախագծի հավելվածի 5-րդ կետում:
	Ընդունվել է


Ընդունվել է










Ընդունվել է


	2. Ֆինանսների նախարարություն

	18.08.2022թ.

	
	N 01/8-5/14468-2022

	Դիտողություններ և առաջարկություններ չկան
	Ընդունվել է

	Տ Ե Ղ Ե Կ Ա Ն Ք
«Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարան հատկացնելու կարգը և պայմանները սահմանելու մասին» ՀՀ կառավարության որոշման նախագծի վերաբերյալ

«Զինվորական ծառայության և զինծառայողի կարգավիճակի մասին» օրենքի 65-րդ հոդվածում 2022 թվականի հուլիսի 7-ի ՀO-289-Ն oրենքով կատարված փոփոխությունների և լրացումների համաձայն 2022 թվականի հուլիսի 1-ից հետո ռազմաուսումնական հաստատություն ընդունված և 20 տարի ժամկետով պայմանագրային զինվորական ծառայություն անցնելու պայմանագիր կնքած, ռազմաուսումնական հաստատություն ավարտած և ՀՀ պաշտպանության նախարարության համակարգում կամ ՀՀ ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների համար սահմանվել է բնակարանային ապահովության նոր տեսակ՝ անհատույց օգտագործման իրավունքով պատրաստի ծառայողական բնակարանների հատկացում:
Ներկայացված նախագծով նախատեսվում է սահմանել ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարան հատկացնելու կարգը և պայմանները:
Միաժամանակ տեղեկանում ենք, որ ռազմաուսումնական հաստատությունների առնվազն քառամյա կրթական ծրագրի շրջանակներում սկսած 2026 թվականի և հետագա տարիների պետական բյուջեներում առաջացնելու է լրացուցիչ ֆինանսական միջոցների անհրաժեշտության, որի տարեկան չափը կարող է կազմել մոտ 12.5 մլրդ դրամ՝ յուրաքանչյուր տարվա համար հաստատվող ՀՀ և օտարերկրյա պետությունների ռազմաուսումնական հաստատությունների ընդունելության մոտ 440 տեղերի հաշվարկով ներկայումս սպայական կազմի զինծառայողների արտոնյալ պայմաններով հիփոթեքային վարկավորման համար սահմանված առավելագույն՝ 28.500.000 դրամի չափով տարեկան 440 բնակարան գնելու դեպքում:
	Ընդունվել է

	3. Ազգային անվտանգության ծառայություն
	22.08.2022թ.

	
	N 11/928

	«Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարան հատկացնելու կարգը և պայմանները սահմանելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները.
1. Որոշման նախագծի 1-ին կետը «պայմանները» բառից հետո լրացնել «՝ համաձայն հավելվածի» բառերով:
	Ընդունվել է

	2. Որոշման նախագիծը լրացնել հետևյալ բովանդակությամբ նոր կետով.
«Հայաստանի Հանրապետության ազգային անվտանգության ծառայության տնօրենին՝ մինչև յուրաքանչյուր տարվա սեպտեմբերի 15-ը ապահովել տվյալ ուսումնական տարվա ընդունելության արդյունքներով օտարերկրյա պետությունների սահմանապահ զորքերի ռազմաուսումնական հաստատություններ ընդունված ու որպես կուրսանտ գրանցված Հայաստանի Հանրապետության ազգային անվտանգության մարմինների զինծառայողների քանակական և ուսումնառության ժամկետների ավարտի վերաբերյալ տվյալների ներկայացումը Հայաստանի Հանրապետության պաշտպանության նախարարություն:»:
	Ընդունվել է

	3. Նախագծի հավելվածի 2-րդ կետում «, հատկացվող» բառը փոխարինել «: Հատկացվող ծառայողական» բառերով, իսկ 6-րդ կետի 1-ին նախադասությունը «բնակարանը» բառից առաջ լրացնել «ծառայողական» բառով` համապատասխան փոփոխություններ կատարելով նաև տվյալ կետի 2-րդ նախադասությունում:
	Ընդունվել է

	4. 3-րդ կետի 2-րդ նախադասությունում «հրամանը» բառը փոխարինել «հրամանի քաղվածքը, հրամանի արձակման օրվանից հետո» բառերով, քանի որ Ազգային անվտանգության ծառայության զինծառայողներին պաշտոնի նշանակելու հրամաններն ունեն գաղտնիության համապատասխան դրոշմագիր:
	Ընդունվել է

	5. 4-րդ կետում «բնակարանի հասցեն, բնակարանի» բառերը փոխարինել «ծառայողական բնակարանի հասցեն,» բառերով` համապատասխան փոփոխություններ կատարելով նաև Ձև 1-ում, իսկ «արձանագրության» բառից առաջ լրացնել «ծառայողական բնակարանների հատկացման վիճակահանության արդյունքների» բառերով` համաձայն Ձև1-ի:
Միաժամանակ, առաջարկվում է տվյալ կետով նախատեսել վիճակահանության անցկացման մանրամասները:
	Չի ընդունվել
Փոփոխությունների կատարման անհրաժեշտություն առկա չէ:



Ընդունվել է


	6. 5-րդ կետում «12-ի» թիվը փոխարինել «22-ի» թվով, իսկ «սահմանված» բառը' «հաստատված» բառով:
	Ընդունվել է

	7. 6-րդ կետով նախատեսված` ծառայողական բնակարանը 15 աշխատանքային օրվա ընթացքում ազատելու դրույթի կապակցությամբ անհրաժեշտ է նկատի ունենալ, որ դրա կատարման հետ կապված կարող են խնդիրներ ի հայտ գալ այն դեպքում, երբ ծառայողական բնակարանը զինծառայողի կողմից հանձնված կլինի վարձակալության (հատկապես` որո֊ շակի ժամկետով վարձակալության հանձնելու դեպքում): ՀՀ քաղաքացիական օրենսգրքի 622-րդ հոդվածով և 675-րդ հոդվածի 2-րդ և 4-րդ մասերով սահմանված է վարձատուի պահանջով վարձակալության պայմանագրի լուծման դատական կարգ, իսկ 612-րդ հոդվածի 2-րդ մասի համաձայն` անորոշ ժամկետով կնքված անշարժ գույքի վարձակալության դեպքում կողմերից յուրաքանչյուրն իրավունք ունի ցանկացած ժամանակ հրաժարվելու վարձակալության պայմանագրից մյուս կողմին երեք ամիս առաջ տեղեկացնելով այդ մասին, եթե այլ բան նախատեսված չէ օրենքով: Անորոշ ժամկետով կնքված վարձակալության պայմանագիրը դադարեցնելու համար օրենքով կամ պայմանագրով կարող է սահմանվել տեղեկացման այլ ժամկետ:
Ելնելով վերոգրյալից և հետագայում հնարավոր ի հայտ եկող խնդիրներից խուսափելու նպատակով` առաջարկվում է հավելվածում նախատեսել իրավակարգավորում, համաձայն որի` ծառայողական բնակարանի վարձակալության պայմանագիրը պարտադիր կկնքվի անորոշ ժամկետով, իսկ վարձակալության պայմանագրում նպատակահարմար կլինի ներառել դրույթ, համաձայն որի` ծառայողական բնակարանի վարձակալության պայմանագիրը հանարավոր կլինի լուծել վարձատուի կողմից այդ մասին վարձակալին տեղեկացնելով, օրինակ` 10 կամ 12 աշխատանքային օր առաջ` 6-րդ կետով առաջարկվող 15 աշխատանքային օրվա ժամկետը պահպանելու համար:
	Մասամբ է ընդունվել
Վարձակալությունն անորոշ ժամկետով ձևակերպելու պահանջ սահմանելը գտնում ենք ոչ նպատակահարմար:

Վարձակալության պայմանագրի վաղաժամկետ լուծման մասով կատարվել է լրացում:

	8. Հավելվւսծի Ձև 2-ում նպատակահարմար է ներառել նաև համապատասխան դաշտ, որում կլրացվեն նաև ՀՀ պաշտպանության նախարարության և զինծառայողի միջև կնքված անշարժ գույքի անհատույց օգտագործման պայմանագրի վավերապայմանները (տվյալները), քանի որ հավելվածի 5-րդ կետի համաձայն` ծառայողական օրդերը զինծառայողին տրամադրվում է պայմանագրի հիման վրա:
	Մասամբ է ընդունվել
Կարգի 5-րդ կետը խմբագրվել է:

	4. Պետական գույքի կառավարման կոմիտե

	06.08.2022թ.

	
	N 01/11.11/5520-2022

	Դիտողություններ և առաջարկություններ չկան
	Ընդունվել է

	5. Քաղաքաշինության կոմիտե
	12.08.2022թ.

	
	N 01/13/8616-2022

	1. «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարան հատկացնելու կարգը և պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք. 
հաշվի առնելով ՀՀ օրենսդրությամբ ՀՀ քաղաքաշինության կոմիտեին վերապահված իրավասությունների և լիազորությունների շրջանակը՝ ռազմաուսումնական հաստատություն ավարտած և ՀՀ պաշտպանության նախարարության համակարգում կամ ՀՀ ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների համար պատրաստի բնակարանների գնման գործընթացների կազմակերպումը և դրա համար անհրաժեշտ ֆինանսական միջոցների նախատեսումը՝ ՀՀ քաղաքաշինության կոմիտեին չի կարող վերապահվել:  
Այդ կապակցությամբ խնդրում ենք նախագիծը վերը նշվածի հաշվառմամբ խմբագրել և նշված գործընթացի պատասխանատու դիտարկել պետական կառավարման համակարգի այլ մարմնի: Մասնավորապես, կարող է դիտարկվել ՀՀ պաշտպանության նախարարությունը՝ որպես իր կարիքների համար գույք ձեռք բերող մարմին, ՀՀ աշխատանքի և սոցիալական հարցերի նախարարությունը՝ որպես Հայաստանի Հանրապետությունում գործող բնակարանային ծրագրերի մասով բյուջետային գլխավոր կարգադրիչ հանդիսացող մարմին, կամ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն՝ որպես Հայաստանի Հանրապետության անունից գույք ձեռք բերելու իրավասություն ունեցող մարմին:
	Ընդունվել է
Բնակարանների ձեռքբերումն իրականացվելու է Պաշտպանության նախարարության կողմից:

	2. Նախագծի 1-ին կետում «կարգը և պայմանները» բառերից հետո անհրաժեշտ է ավելացնել «՝ համաձայն հավելվածի» բառերով,
	Ընդունվել է

	3. Նախագծի հավելվածի 2-րդ կետի բովանդակությունից պարզ չէ, բնակարանները գնվելու են, ապա տիպային ձևով վերանորոգվեն և կահավորվեն, թե գնվելու են արդեն իսկ վերանորոգված և կահավորված բնակարաններ,
	Ընդունվել է

	4. Նախագծում բնակարանների ձեռք բերման և հատկացման ընթացակարգը լրացուցիչ մանրամասնեցման կարիք ունի: 
	Ընդունվել է

	6. Վարչապետի աշխատակազմի սոցիալական հարցերի վարչություն
	05.10.2022թ.

	
	N 01/11.4/32214-2022

	1. Համաձայն Սահմանադրության 6-րդ հոդվածի 1-ին մասի՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Հետևաբար, վերանայման կարիք ունեն նաև նախագծի 3-րդ կետի 2-րդ ենթակետը և նախագծով հաստատվող հավելվածի 3-րդ կետը:
	Ընդունվել է
Նախագծի 3-րդ կետի 2-րդ ենթակետը հանվել է:

Ընդունվել է
Հավելվածի 3-րդ կետում նախատեսվել է ՊՆ գլխավոր քարտուղարի հրամանով բնակարանի հատկացումը, որն իրենից ներկայացնում է 4-րդ կետով վիճակահանության արդյունքում զինծառայողի ընտրած բնակարանի տվյալների նշմամբ վարչական ակտով գույքի փոխանցում: Հաշվի է առնվել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 8-րդ մասի և 12-րդ հոդվածի 5-րդ մասի 2-րդ կետի պահանջները:

	3. Վերանայել որոշման ուժի մեջ մտնելու ժամկետը՝ հաշվի առնելով 07.05.2022թ. ՀՕ-289-Ն օրենքի 4-րդ հոդվածը և նախագծով հաստատվող հավելվածի 1-ին կետը:
	Ընդունվել է
Նախագծի 4-րդ կետը լրամշակվել է:

	4. Նախագծով հաստատվող հավելվածի 6-րդ կետով սահմանվող կարգավորումները համապատասխանեցնել «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին կետով սահմանվող դրույթներին:
	Ընդունվել է
Հավելվածի 6-րդ կետը խմբագրվել է:



